
GIYOHVANDLIK VOSITALARI YOKI
ULARNING ANALOGLARI BILAN QONUNGA
XILOF RAVISHDA MUOMALA QILGANLIK
UCHUN JINOIY JAVOBGARLIKNI
TAKOMILLASHTIRISHNING AYRIM
MASALALARI

Hakimov Komil Baxtiyarovich,

Toshkent davlat yuridik universiteti

Jinoyat huqugqi, kriminologiya va korrupsiyaga
qarshi kurashish sho‘basi mudiri,

yuridik fanlar doktori, professor

ORCID: https://orcid.org/0000-0001-8598-179X
e-mail: professorkomilkhakimov@gmail.com

Annotatsiya. Maqolada O‘zbekistonda giyohvandlik vositalari, ularning analoglari
va psixotrop moddalarning qonunga xilof ravishda muomalasi uchun jinoiy javobgarlikni
takomillashtirish muammolari, ularning ijtimoiy-huquqiy xavfliligi hamda mavjud
jinoyat-huquqiy mexanizmlarning samaradorligi tahlil qilingan. Tadgqiqot predmeti sifatida
narkojinoyatlar bilan bog'liq jinoiy-huquqiy normalar, giyohvandlik vositalari va psixotrop
moddalarning qonunga xilof muomalasiga doir qilmishlar kvalifikatsiyasi belgilangan bo‘lib,
ishning magsadi milliy qonunchilikni takomillashtirish bo'yicha ilmiy asoslangan takliflar ishlab
chigishdan iborat. Maqola mavzusining dolzarbligi global narkotrafikning kengayishi, raqamli
platformalar orqali yashirin savdoning ortishi, shuningdek, yoshlar o‘rtasida giyohvandlik
tarqalishining kuchayishi bilan izohlanadi. Tadqiqotda normativ-huquqiy, solishtirma-huquqiy,
kriminologik tahlil, statistik dinamika hamda amaliyotdagi kvalifikatsion xatolarni o‘rganish
usullari qo‘llangan. Magqola natijalariga ko‘ra, jinoyat qonunchiligidagi terminologik
noaniqliklar, ma’muriy preyuditsiya institutining samarasizligi hamda mansabdor shaxslarning
homiylik shaklidagi ishtirokini alohida jinoyat tarkibi sifatida belgilash zaruriyati aniqlangan.
Shuningdek, ilg‘or xorijiy tajriba o‘rganilib, narkojinoyatlarning og‘ir turlariga nisbatan
sanksiyalarni differensiallashtirish va kuchaytirish bo'yicha takliflar ishlab chiqilgan.

Kalit so‘zlar: giyohvandlik vositalari, jinoly javobgarlik, kvalifikatsiya, narkojinoyatchilik,
ma’muriy preyuditsiya samarasizligi, transmilliy jinoyatlar, kriminologik omillar

HEKOTOPBIE BOIIPOCHI COBEPIIIEHCTBOBAHHUSA YT0JIOBHOH
OTBETCTBEHHOCTH 3A HE3AKOHHBIA OBOPOT HAPKOTUYECKHUX CPE/ICTB
NJIM UX AHAJIOTOB

XakumMmoB Komua baxtusaposuy,

JIOKTOP HPUANYECKUX HAYK, Tpodeccop,

3aBe/IyI01IMI CEKTOPOM YTrOJIOBHOT'O NIPaBa,

KPUMMHOJIOTUHU U IPOTUBOAEUCTBUS KOPPYNIIAU

TalKeHTCKOro rocyZjJapCTBEHHOTO IOPUAAYECKOTO YHUBEPCUTETA

AHHOmayus. B cmamve npoaHaau3upo8aHsvl NpobaeMbl COBEPUEHCMBOBAHUS Y20.108HOU
omeemcmeeHHOCMU 30 HE3aKOHHbIU 060pOom HAPKOMUYECKUX cpedcms, UX aHa/10208 U
ncuxomponHuix geujecms 8 Pecnybuke Y3b6ekucmaH, ux o6ujecmeeHHo-npasgosasi onacHoCmv,
a makxce agpgpekmusHocms delicmeyrouux y20/108HO-NPABOBLIX MeXAHU3MO8. [Ipedmemom
uccnedosaHust onpedeseHul Y20108HO-NPABOBbIE HOPMbL, C8SA3AHHbIE C HAPKONPECMYNAEHUSIMU,
a makxce eonpocvl Keaaudukayuu OessHUll, CB513aHHbIX C HE3AKOHHbIM 0060pOMOM
Hapkomu4eckux cpedcme u NncuxomponHwulx eewjecms. lleab uccaedosaHusi 3akawovaemcsi 8
pazpabomke HAY4HO 06OCHOBAHHbBIX NPEOAONHCEHUU NO COBEPUIEHCMB08AHUI0 HAYUOHA/AbHO20
3akoHodamesbcmea. AKMya/nbHOCMb meMbl 06yCca08/eHd  pAcWupeHuem 206a/abH020
Hapkompaguka, pocmom meHe8olu mopzaosau nocpedcmeom Yu@dposvix naamgopm, a
makce ygenuvyeHueM pacnpocmpaHeHusl HapKoMmavuu cpedu Mo./100€xcu. B uccaedosanuu
NpUMEHEHbl HOPMAMUBHO-NPABOBOL, CPABHUMEAbHO-NPABOBOLU U  KPUMUHO/A02UYecKull
Memodbl aHaauzd, mMemodsvl U3Y4YeHUs cmamucmuyeckol OUHAMUKU U K8AAUPUKAYUOHHBIX
owubok, donyckaemblx 8 npagonpumeHumeabHoll npakmuke. Ilo pesyssmamam uccsa1edo8aHus
8bls18/1eHbl  MepMUHO/I02U4ecKue HeonpedesaéHHOCMU 8 Y20/106HOM 3dKOHOOame/abcmae,
HeaggekmueHoCMb UHCMUMyma adMuHUCMpamugHoll nperduyuu, a makdxie Heo6xo0umMocms
gvldesieHUs1 yyacmusi O0O/ANCHOCMHbLIX JAUY 8 (Popme nokposumesabcmea 8 Kavecmee
camocmosimenbHO20 cocmaea npecmynjieHus. Kpome mozo, Ha ocHoge u3y4yeHusi nepedosozo
3apy6edcH020 onbima pa3pabomausl npedoxceHus no dugpgdepeHyuayuu U ycuaeHu CaHKyuil
3a Haubos1ee msixycKue 8udbl HApKonpecmynaeHutl.

Kamwuesvle cnoea: Hapkomuyeckue cpedcmeaa, y20/108HAS 0MB8EMCMEEHHOCMb, K8aaugpu-
Kayusi npecmyn/eHull, HapKonpecmynHocms, He3agekmueHoCmsb adMUHUCMPAMUBHOU npeio-
Jduyuu, mpaHCHayuoHa 1bHble NpecmynaeHus,, KpUMUHo102u4eckue pakmopul

SOME ISSUES OF IMPROVING CRIMINAL LIABILITY FOR THE ILLICIT
TRAFFICKING OF NARCOTIC DRUGS OR THEIR ANALOGUES

Hakimov Komil Bakhtiyarovich,

Head of the Department of Criminal Law,
Criminology and Anti-Corruption,
Tashkent State University of Law,
Doctor of Science in Law, Professor

Abstract. The article analyzes the problems of improving criminal liability for the illegal
trafficking of narcotic drugs, their analogues, and psychotropic substances in Uzbekistan, their
socio-legal danger, and the effectiveness of existing criminal-legal mechanisms. The subject

of the research is the criminal law norms related to drug crimes and the qualification of acts
related to the illegal trafficking of narcotic drugs and psychotropic substances; the purpose
of the work is to develop scientifically based proposals for improving national legislation. The
relevance of the article’s topic is explained by the expansion of global drug trafficking, the
rise of “shadow trade” through digital platforms, as well as the increasing prevalence of drug
addiction among youth. The study employed methods of normative-legal, comparative-legal,
criminological analysis, statistical dynamics, and the study of qualification errors in practice.
According to the results of the article, terminological ambiguities in criminal legislation, the
inefficiency of the institution of administrative prejudice, and the need to define the participation
of officials in the form of sponsorship as a separate criminal offense were identified. Advanced
foreign experience was also studied, and proposals were developed for the differentiation and
strengthening of sanctions for serious types of drug crimes.

Keywords: narcotic drugs, criminal liability, qualification, drug-related crime, ineffective
administrative prejudice, transnational offences, criminological factors

Kirish

Giyohvandlik vositalari va psixotrop moddalarning noqonuniy aylanmasi zamonaviy
jamiyat uchun eng xavfli ijtimoiy-psixologik va kriminologik tahdidlardan biri bo‘lib
golmoqgda. Jahon sog'ligni saqglash tashkiloti va BMTning Narkotiklar va jinoyatchilik
bo‘yicha boshgarmasi (UNODC) ma’lumotlariga ko‘ra, dunyoning deyarli har bir mintaqasida
giyohvandlikka oid huquqgbuzarliklar doimiy o‘sish tendensiyasiga ega. Bir vaqtning
o‘zida, globallashuv va ragamli kommunikatsiya texnologiyalarining rivojlanishi narkotik
moddalarning tarqalish yo‘llarini yengillashtirib, ularni internet, ijtimoiy tarmogqlar va
“Darknet” platformalari orqali sotish imkoniyatlarini yanada kengaytirmoqda. O‘zbekiston
uchun mazkur muammo ayniqgsa dolzarbdir. Chunki mamlakat joylashgan joyi - Afg‘oniston
kabi kop yillardan buyon narkotik vositalar bilan bog‘liq jinoyatlar kop sodir etiladigan
hududlarga yaqinligi, xalqaro transport Kkoridorlarining faolligi, aholi o‘rtasidagi
ijtimoiy-iqtisodiy farqlar narkotrafik va noqonuniy aylanmani rag‘batlantiruvchi omillardan
bo‘lib xizmat qiladi. Statistik ma’lumotlarga ko‘ra, 2010-2024-yillar oralig‘ida O‘zbekistonda
giyohvandlik bilan bogliq jinoyatlar soni sezilarli o‘sish dinamikasiga ega bo‘lib, bu
muammoning ijtimoiy keskinligini yanada oshirgan (National Statistics Committee of the
Republic of Uzbekistan, n.d).

Shu jihatdan ham O‘zbekiston Respublikasida giyohvandlik va narkojinoyatlarga
garshi kurashish bo‘yicha 2024-2028-yillarga mo‘ljallangan milliy strategiyaning ustuvor
magqsadlariga erishish, giyohvandlik va uyushgan narkojinoyatchilikka qarshi kurashish
faoliyatini sifat jihatidan yangi bosqichga olib chiqish orqali aholini, birinchi navbatda,
yoshlar salomatligini hamda millat genofondini samarali himoya qilish bo‘yicha kompleks
chora-tadbirlarni belgilash maqgsadida O‘zbekiston Respublikasi Prezidentining 2025-yil
3-noyabrda “Aholi salomatligi va millat genofondini giyohvandlik va narkojinoyatlardan
samarali himoya qilish bo‘yicha kompleks chora-tadbirlar to‘g'risida”’gi PF-207-son
Farmoni qabul qilinib, unda giyohvandlik vositalari, psixotrop va kuchli ta’sir qiluvchi
moddalarning noqonuniy muomalasi uchun javobgarlikni kuchaytirish hamda
narkojinoyatchilikning yangi shakllari, usullari va uyushganlik darajasidan kelib chiqib,
ularga qarshi kurashish bo‘yicha jinoiy-huquqiy mexanizmlarni joriy etish belgilangan
(President of the Republic of Uzbekistan, 2025).

2010-yilda 6264 ta jinoyat qayd etilgan bo‘lsa, 2016-yilga kelib bu ko‘rsatkich 4209
tagacha pasaygan. Bu 32,8 foizlik kamayish demakdir. 2017-2018-yillardagi ko‘rsatkichlar
shundan dalolat beradi, ya'ni 2017-yilda 3539 ta, 2018-yilda esa 3172 ta (15 yillik davrdagi
eng past ko‘rsatkich) jinoyat gayd etilgan (National Statistics Committee of the Republic of
Uzbekistan, n.d). 2020-yildan keyingi statistik ma’lumotlar shuni ko‘rsatadiki, 2020-yilda
3775 ta, 2021-yilda 4722 ta, 2022-yilda 5580 ta, 2023-yilda 6671 ta, 2024-yilda esa 9134 ta
so‘z yuritilayotgan turdagi jinoyatlar sodir etilganligi qayd etilgan. 2024-yildagi bu ragam
oxirgi 5 yillikdagi 2,4 barobar o‘sish demakdir. Shu sababli ham, 2024-yilgi ko‘rsatkichlar eng
yuqori nuqta bo‘lib, kelgusi strategiya doirasida mamlakat oldiga quyidagi jiddiy vazifalarni
qo‘yadi: ragamli narkotrafikka garshi kurashishni kuchaytirish; tizimli profilaktika choralarini
individual modellarga o‘tkazish; aholi, xususan, yoshlar o‘rtasida giyohvandlikni barvaqt
aniqlash mexanizmlarini kengaytirish. 2025-yilning birinchi yarim yilligida giyohvandlik va
psixotrop moddalarining noqonuniy muomalasi bilan bog‘liq jinoyat sodir etgani uchun 4
ming nafardan ziyod shaxs ushlangan. Ulardan 1,8 tonnadan ortiq giyohvandlik vositalari va
894 ming 255 dona kuchli ta’sir qiluvchi dori vositalari olingan (Uzbekistan National News
Agency, 2025). Natijada real jinoyatlar soni emas, fosh etish darajasi oshganligini qayd etish
mumKkin.

Asosiy qism

Zamonaviy sharoitda giyohvandlik vositalari va psixotrop moddalarning noqonuniy
muomalasi jamiyat uchun eng keskin hamda dolzarb ijtimoiy-iqtisodiy muammolardan biri
bo‘lib qolmoqda. Ushbu yo‘nalishdagi jinoyatlar uchun javobgarlik xalgaro huquq normalari
va milliy qonunchilikda belgilab qo‘yilgan bo‘lsa-da, amaliyotda bunday qilmishlarni to‘g'ri
kvalifikatsiya qilishda muayyan qiyinchiliklar va huquqiy muammolar yuzaga kelmoqda
(Badov, 2020).

M. Najmiddinov ta’kidlaganidek, axborot-kommunikatsiya texnologiyalarining jadal
rivojlanishi narkotik vositalarni targ‘ib qilish usullariga ham o'z ta’sirini o‘tkazib, ularni
yangi, yanada konspirativ (yashirin) shakllarga keltirmoqda. Ayniqgsa, oxirgi yillarda
Toshkent shahrida binolar devorlariga maxsus trafaretlar orqali tushirilayotgan,
QR-kod ko‘rinishidagi noqonuniy reklama tasvirlari ommalashayotgani kuzatilmoqda.
Zamonaviy raqamli tahdid belgisiga aylangan bunday “narkograffiti’lar endilikda oddiy
havolalarni emas, balki foydalanuvchilarning shaxsini aniglash imkonini bermaydigan
yashirin Darknet resurslariga yo‘naltiruvchi kodlarni oz ichiga olmoqda (Hook Report,
2022). Amaliyot shundan dalolat beradiki, ushbu turdagi yashirin reklama elementlariga
poytaxtning Chilonzor, Uchtepa, Yunusobod va Mirzo Ulug'bek tumanlarida aynigsa ko‘p
duch kelinmoqda. Bu esa narkotik vositalarni targ‘ib qilishning an’anaviy usullari tobora
ragamli makon bilan uyg‘unlashib borayotganidan va natijada jamoat xavfsizligiga tahdid
soluvchi yangi ko‘rinishlar shakllanayotganidan dalolat beradi. Bugungi kunda “dizaynerlik
narkotiklari” turkumiga mansub giyohvand moddalar orasida sintetik kannabinoidlar
va sintetik katinonlar eng ko‘p tarqalgan guruhlar hisoblanadi. Ushbu moddalar asosan
xorijiy davlatlardan, xususan, Xitoydan tayyor kimyoviy kukun yoki asos (baza) shaklida
olib kiriladi. Ularning o‘ziga xosligi shundaki, tarkibi yuzlab modifikatsiyalarga ega bo‘lishi
mumkin. Mazkur masalada, bir tomondan, xalqaro amaliyotda to‘plangan samarali tajriba
va huquqiy modellardan foydalanish, ikkinchi tomondan, milliy huquq tizimi hamda
jinoyat qonunchiligining o‘ziga xos jihatlarini, shuningdek, mamlakatdagi huquqni qo‘llash
amaliyotining real holatini inobatga olish dolzarb ahamiyat kasb etadi (Osmanova &
Donskova, 2025).

Insoniyat tinchligi va xavfsizligiga qarshi qaratilgan jinoyatlar BMTning asosiy xalqaro
hujjatlarida hamda Rim statutida genotsid, insoniyatga qarshi jinoyatlar, harbiy jinoyatlar va
agressiya akti kabi toifalarga ajratilib, huquqiy jihatdan tavsiflangan. Bu holat jinoyatlarning
eng og'ir turlari xalgaro huquqda! qaysi mezonlar asosida baholanishini ko‘rsatadi. Mazkur
yo‘nalishdagi asosiy muammolar terminologik aniglikning yetishmasligi, qonunni qo‘llash
amaliyotidagi yakdillikning yo‘qligi hamda to‘liq va barqaror statistik ma’lumotlar bazasi
shakllanmaganida yaqqol namoyon bo‘ladi. Shu bilan birga, amaldagi Jinoyat kodeksining
273-moddasida giyohvandlik vositalari, ularning analoglari yoki psixotrop moddalarni
gonunga xilof ravishda tayyorlash, olish, saqlash yoki o‘tkazish kabi harakatlarni amalga
oshirishda mansabdor shaxsning ishtirokini ganday huquqiy baholash lozimligi ochiq
golmogda. Qonun chigaruvchi mazkur moddada mansab vakolatlarini suiiste’mol qilish orqali
yoki hokimiyat vakolatlaridan noqonuniy foydalanib, bunday jinoyatlarga “homiylik qilish”
holatlarini alohida tarkib sifatida ajratmagan.

Ammo bunday himoya va qo‘llab-quvvatlash shaklidagi ishtirok giyohvandlik bilan bog‘liq
jinoyatlarning ijtimoiy xavf darajasini bir necha barobar oshiradi. Chunki giyohvandlik
vositalarining noqonuniy aylanmasi faqat shaxsiy manfaat izlovchilar tomonidan emas,
balki davlat tuzilmalaridagi ayrim mansabdorlar tomonidan himoya qilinganda yoki
shart-sharoit yaratib berilganda “transmilliy uyushgan jinoyatchilik” ko‘rinishini oladi.
Bunday sharoitda jinoiy faoliyat uzoq muddat amal qilishi, barqaror tarzda tashkil qilinishi
va fosh etilish ehtimoli kamayishi tabiiy holatga aylanadi. Shu sababli mansabdor shaxsning
o'z xizmat vakolatlaridan og‘ishgan holda giyohvandlik vositalari bilan bog‘liq jinoyatlarga
ko‘maklashishi - korrupsiyaning og'ir turi sifatida, shuningdek, davlat xavfsizligi va jamiyat
manfaatlariga qarshi qaratilgan qo‘shimcha ijtimoiy xavflilik omillari bilan bog‘langan
xatti-harakat sifatida huquqiy baholanishi lozim. Bu holat nafagat milliy xavfsizlikni
zaiflashtiradi, balki insoniyat xavfsizligiga nisbatan keng ko‘lamli tahdid sifatida namoyon
bo‘ladi.

Jinoyat kodeksining 273-moddasi oltinchi gismida faqat shu moddaning birinchi
gismida nazarda tutilgan qilmishlarni sodir etgan shaxslar uchungina rag‘batlantiruvchi
norma belgilanib, ular oz ixtiyori bilan qilgan ishi haqida huquqni muhofaza qiluvchi
organlarga murojaat qilib, giyohvandlik vositalari, ularning analoglari yoki psixotrop
moddalarni topshirgan taqdirda jazodan ozod etilishi ko‘zda tutilgan. Ammo bunday
tartib fagat yengilroqg mazmundagi holatlarga taalluqli bo‘lgani uchun, ko‘proq yoki katta
miqdorda giyohvandlik vositalarini noqonuniy muomalada saqlagan, tayyorlagan yoki
o‘tkazgan shaxslarni hamkorlikka unday olmaydi. Ya'ni, amaldagi norma aybdorning oz
aybini tan olishi, jinoyatni fosh etishda yordam berishi, jinoiy uyushmada yetakchi rol
o‘ynagan “yuqori figurantlar” faoliyatini ochib berish kabi muhim harakatlarga rag'bat
bermaydi.

Jinoyat kodeksining 15-moddasiga muvofiq, 273-moddaning ikkinchi va uchinchi
gismlarida nazarda tutilgan qilmishlar og'ir jinoyatlar toifasiga, to‘rtinchi va beshinchi
gismlarda nazarda tutilgan qilmishlar esa o‘ta og'ir jinoyatlar toifasiga kiradi. Qiyos qilish
uchun, amaldagi qonunchilikda terrorizm (JK 155-modda), terrorizmni moliyalashtirish (JK
1553-modda), davlatga xiyonat (JK 157-modda), pora berish (JK 211-modda) va pora olishda
vositachilik (JK 212-modda) kabi o‘ta og'ir jinoyatlar bo‘yicha rag‘batlantiruvchi normalar
jazodan emas, balki umuman javobgarlikdan ozod qilish mexanizmlarini nazarda tutadi.

! Giyohvandlik bilan bog'liq jinoyatlar xalgaro tashkilotlar (BMTning 1961-, 1971- va 1988-yilgi konvensiyalari) orqali jinoyat deb e’tirof
etilgan, lekin ular tinchlikka qarshi jinoyatlar sifatida emas, balki transmilliy uyushgan jinoyatchilik turi sifatida baholangan.

Ana shu huquqiy yondashuv aybdor shaxsning jinoyat sodir etilganidan keyin qonunga
itoatkor xulg-atvor namoyon etishini, tergov organlari bilan hamkorlik qilishini va, eng
muhimi, giyohvandlik vositalari bilan noqonuniy muomaladan katta moliyaviy manfaat
oladigan transmilliy jinoiy uyushmalarning tashkilotchilarini aniqlash va fosh etish
imkoniyatini yaratadi.

Jinoyat kodeksining 274-moddasi birinchi qismida qonun chiqaruvchi ma'muriy
preyuditsiya mexanizmidan foydalangan holda, giyohvandlik vositalarini, ularning
analoglarini yoki psixotrop moddalarni targ'ib qiluvchi mahsulotni tayyorlash, tarqatish,
reklama qilish va namoyish etish kabi harakatlar uchun jinoiy javobgarlik fagat shaxs avval
xuddi shu mazmundagi qilmish uchun ma’'muriy javobgarlikka tortilganidan keyingina
qgo‘llanishi mumbkinligini belgilab qo‘ygan. Aslida esa mazkur harakatning mohiyati -
giyohvandlik vositalari, ularning analoglari va inson ongiga ta’sir etuvchi moddalarni iste’mol
qilishga jalb etishga qaratilgan tizimli targ‘ibot - ijtimoiy xavf darajasi jihatidan ma’'muriy jazo
bilan cheklanib bo‘lmaydigan jinoyat xususiyatiga ega.

Jinoyat kodeksining odillik tamoyilidan kelib chiqganda, jazo jinoyatning og'irlik darajasi
va ijtimoiy xavf xususiyatiga mutanosib bo‘lishi lozim. Amaldagi tartibga ko‘ra, 274-modda
ikkinchi gismida (Republic of Uzbekistan, 2024) nazarda tutilgan holatlar voyaga yetmaganni
giyohvand moddalar iste’'moliga jalb etish bilan deyarli bir xil ijtimoiy xavfni namoyon
etadi. Chunki moddaning ushbu qismida nazarda tutilgan joylar - maktabgacha ta’lim
tashkilotlari, o‘quv yurtlari hududi va talabalarning (o‘quvchilarning) yotogxonalari, bolalar
sog‘lomlashtirish oromgohlari yoki talabalar (o‘quvchilar) tomonidan o‘quv, sport yoki
jamoat tadbirlarini o‘tkazish uchun foydalaniladigan boshqa joylar, shuningdek ularga tutash
hududlar tabiatan bolalar va o‘smirlar doimiy hozir bo‘ladigan hududlar hisoblanadi. Aybdor
shaxs ushbu joylarda giyohvandlik vositalarini targ‘ib qiluvchi mahsulotni tarqatishi, reklama
qilishi yoki namoyish etishi voyaga yetmaganlarni bevosita xavf ostiga qo‘yadi. Shu sababli,
274-moddaning ikkinchi qismida nazarda tutilgan jazo diapazoni jinoyatning real ijtimoiy
xavfiga mos kelmaydi va uning sanksiyasi JKning 127-moddasidagi normalar bilan mutanosib
ravishda qayta ko‘rib chiqilishi huquqiy adolat va jinoyat-huquqiy tizimning izchilligi nuqtayi
nazaridan maqsadga muvofiq hisoblanadi.

Giyohvandlik vositalari bilan qonunga xilof ravishda muomala qilish jinoyatlari
uchun belgilangan eng og'ir jazolarning xorijiy davlatlar qonunchiligidagi tahlili shuni
ko‘rsatadiki, aksariyat xorijiy davlatlarda tahlil etilayotgan jinoyatlar uchun javobgarlik
nisbatan og'irroq belgilangan. Jumladan, Rossiya Federatsiyasi Jinoyat kodeksi giyohvandlik
vositalari va psixotrop moddalar bilan bogliq jinoyatlar ko‘p miqdorda sodir etilganda
umrbod ozodlikdan mahrum qilish yoki yigirma yilgacha ozodlikdan mahrum qilish jazosini
nazarda tutadi (Russian Federation, 1996). Qozog‘iston Respublikasi Jinoyat kodeksida
giyohvand moddalarni tayyorlash va tarqatish ko‘p miqdorda sodir etilsa o‘n yildan on
besh yilgacha ozodlikdan mahrum qilish yoki mulkni musodara qilish bilan jazolashni
nazarda tutadi (Republic of Kazakhstan, 2014). Agar qilmish uyushgan guruh tomonidan
sodir etilsa, yigirma yilgacha yoki umrbod ozodlikdan mahrum qilish jazosi tayinlanishi
mumkin. AQSHda Federal Controlled Substances Act (CSA, 1970) federal qonun sifatida
giyohvandlik vositalari muomalasi uchun umrbod ozodlikdan mahrum qilish jazosini
belgilaydi. Masalan, geroin, kokain, metamfetamin kabi moddalar bilan katta hajmda
muomala qilishda sudlov amaliyotida 30 yildan umrbodgacha ozodlikdan mahrum qilish
jazosi qo‘llanadi (Conspiracy, 18 U.S.C. § 371 - § 373, 1994). Singapur qonunchiligida
“Misuse of Drugs Act” asosida belgilangan me’yorlarga ko‘ra, muayyan miqdordan ortiq

geroin, metamfetamin yoki kokain kabi moddalar bilan noqonuniy muomala qilgan shaxslar
uchun majburiy olim jazosi tayinlanadi. Masalan, 15 grammdan ortiq geroin saqlash
holati sud orqali bevosita gatl jazosini qo‘llash uchun asos hisoblanadi (Anti-Corruption
World, n.d). Shu bilan birga, xalqaro huquq nuqtayi nazaridan, xususan, Inson huquqlari
umumjahon deklaratsiyasi, Fugarolik va siyosiy huquqlar to‘g‘risidagi xalqgaro Pakt va
boshga universal insonparvarlik standartlariga ko‘ra, narkotik jinoyatlari uchun o‘lim
jazosini qo‘llash inson qadr-gimmati, insonparvarlik va mutanosiblik tamoyillariga zid deb
baholanadi. Jahon hamjamiyatidagi hukmron huquqiy pozitsiyaga ko‘ra, narkotik moddalar
bilan bog‘liq noqonuniy faoliyat ganchalik og‘ir bo‘lmasin, uning uchun o‘lim jazosini
go‘llash magsadga muvofig emas va adolatli jinoyat-huquqiy siyosat talablariga javob
bermaydi.

Maqola avvalida tilga olingan tarixiy Farmonda belgilangan vazifalar (President
of the Republic of Uzbekistan, 2025) giyohvandlik vositalari va psixotrop moddalar
bilan bog‘liq jinoyatlarning ijtimoiy xavfini hisobga olgan holda, ushbu sohadagi jinoiy
javobgarlikni qayta ko‘rib chiqish va uni takomillashtirish zarurligini yaqqol ko‘rsatadi.
Shu bois, giyohvandlikka oid huquqgbuzarliklar uchun javobgarlik mexanizmlarini
takomillashtirish bo‘yicha ilmiy asoslangan taklif va tavsiyalarni ishlab chiqish dolzarb
ahamiyat kasb etadi.

Yuqorida gayd etilgan muammolarni samarali hal etish, avvalo, bir qator asosiy
yo‘nalishlarda izchil va magsadli islohotlarni amalga oshirishni talab giladi.

1. Terminologik ta’riflarni aniglash va birxillashtirish

Giyohvandlik vositalari, ularning analoglari va psixotrop moddalar bilan bog'liq
jinoyatlarni ifodalovchi huquqiy atamalarni qayta ko'rib chiqish hamda ularga aniq, bir
xil ma’noli va huquqiy jihatdan barqaror ta'riflar berish huqugni qo‘llash amaliyotidagi
turlicha talginlarga barham beradi. Mazkur yondashuv qonunchilikdagi mavjud bo‘shliqlarni
to‘ldirishga, huquqiy aniqlik hamda qonun ustuvorligini ta’'minlashga xizmat qiladi.

2. Sud va tergov organlari xodimlarining malakasini oshirish

Narkojinoyatlarga qarshi kurashish sohasi yuqori darajada maxsus bilim va amaliy
tajribani talab qiladi. Shu sababli, sudyalar, tergovchilar va boshqa huquqgni muhofaza
qiluvchi organlar xodimlari uchun ixtisoslashtirilgan o‘quv dasturlari, amaliy trening hamda
seminarlar tashkil etilishi muhim ahamiyatga ega. Bunday tizimli tayyorgarlik qonun
normalarining barcha hududlarda bir xil va izchil qo‘llanishini ta’'minlab, kvalifikatsiya
xatolarini kamaytirishga xizmat qiladi.

3. Yagona milliy axborot platformasini yaratish

Giyohvandlikka oid huqugbuzarliklar dinamikasini kuzatish, statistik ma’lumotni to‘plash
va tahlil qilish uchun markazlashgan elektron ma’lumotlar bazasini shakllantirish zarur.
Bunday axborot tizimi jinoyatchilik holatlari, xavf zonalari hamda yangi tendensiyalarni oz
vaqtida aniqlash imkonini beradi va profilaktika choralarini rejalashtirishda muhim tahliliy
vosita bo‘lib xizmat qiladi.

4. Xalqaro hamkorlik mexanizmlarini kengaytirish

Giyohvandlik vositalari bilan bogliq jinoyatlar kop hollarda transmilliy xarakterga ega
bo‘ladi. Shu bois, xalgaro tashkilotlar, qo‘shni davlatlar va boshqa hamkor mamlakatlar bilan
o‘zaro aloqalarni yanada kuchaytirish dolzarb vazifadir. Amaldagi va yangi yuzaga kelayotgan
jinoyat usullariga qarshi birgalikda kurashish, tezkor axborot almashish, chegara xavfsizligini
mustahkamlash hamda qo‘shma operatsiyalarni o‘tkazish narkojinoyatchilikka qarshi

kompleks siyosatning ajralmas qismi hisoblanadi.

O‘tkazilgan tahlil natijalariga ko‘ra O‘zbekiston Respublikasi Jinoyat kodeksini
takomillashtirish yuzasidan quyidagi o‘zgartish va qo‘shimchalarni kiritish maqsadga
muvofiq:

JK 273-moddasini quyidagi mazmundagi oltinchi qism bilan to‘ldirish:

“Giyohvandlik vositalari, ularning analoglari yoki psixotrop moddalarni o‘tkazish
magqgsadini ko‘zlab qonunga xilof ravishda tayyorlash, olish, saqglash, tashish yoki jo‘natish,
shuningdek, ushbu moddaning ikkinchi, uchinchi, to‘rtinchi yoki beshinchi qismlarida nazarda
tutilgan qilmishlar:

a) mansab mavqeyi (xizmat lavozimi)ni suiiste’'mol qilish yo‘li bilan;

b) hokimiyat yoki mansab vakolatlarini suiiste’'mol gilgan holda homiylik qilish yo‘li sodir
etilgan bo‘lsa, -

o‘n besh yildan yigirma besh yilgacha ozodlikdan mahrum qilish yoki umrbod ozodlikdan
mahrum qilish jazosi bilan jazolanadi”;

JK 273-moddasining oltinchi qismini yettinchi qism deb hisoblash va uni quyidagi tahrirda
bayon etish:

“Ushbu moddada nazarda tutilgan qilmishlarni sodir etgan shaxs o'z ixtiyori bilan aybini
bo‘yniga olish to‘g'risida hokimiyat organlariga arz qilsa, jinoyatning oldini olish uchun oziga
bog‘liq bo‘lgan barcha choralarni o'z vaqtida ko‘rgan hamda jinoyatni ochishda faol yordam
bergan va buning natijasida davlat uchun kelib chiqishi mumkin bo‘lgan og‘ir oqibatlarning
oldi olingan bo‘lsa, shuningdek, giyohvandlik vositalari, ularning analoglari yoki psixotrop
moddalarni topshirsa, javobgarlikdan ozod qilinadi”;

JK 274-moddasi birinchi qismining dispozitsiyasidan quyidagi jumlani chiqarib
tashlash:

“shunday harakatlar uchun ma’muriy jazo qo‘llanilganidan keyin sodir etilgan bo‘lsa,”;

JK 274-moddasi ikkinchi qismi sanksiyasini quyidagi tahrirda bayon etish:

“uch yildan besh yilgacha ozodlikni cheklash yoki uch yildan besh yilgacha ozodlikdan
mahrum qilish bilan jazolanadi”.

Xulosa

O‘tkazilgan keng qamrovli tahlil shuni ko‘rsatadiki, giyohvandlik vositalari va psixotrop
moddalarning qonunga xilof muomalasi bugungi kunda nafaqat jamiyat salomatligi, balki
milliy xavfsizlik, iqtisodiy bargarorlik va yosh avlodning kelajagiga jiddiy tahdid solayotgan
eng dolzarb ijtimoiy-huqugiy muammolardan biridir. Raqamli texnologiyalarning shiddat
bilan rivojlanishi, internet tarmog‘ida yashirin savdo kanallarining kengayishi va “dizayner”
turkumiga mansub sintetik moddalarning ommalashishi ushbu muammoni yanada murakkab
tusga keltirmoqda.

Tadqiqot natijalari shuni ko‘rsatadiki, giyohvandlikka garshi samarali kurashish faqatgina
jazoni og'irlashtirish bilan cheklanib qolmasdan, balki tizimli yondashuvni taqozo etadi. Bu
esa, avvalo, huquqiy atamalarning aniq hamda barqaror ta'riflarini belgilash, sud-tergov
organlari xodimlari uchun ixtisoslashtirilgan tayyorgarlik tizimini kuchaytirish, yagona
milliy axborot platformasini yaratish, xalgaro hamkorlik va tezkor ma’lumot almashinuvini
kengaytirishni talab qiladi. Shuningdek, mansabdor shaxslarning ushbu jinoiy faoliyatga
“homiylik” shaklidagi ishtirokini alohida jinoyat sifatida belgilash hamda jazodan ozod
qilishning samarali rag‘batlantiruvchi mexanizmlarini joriy qilish kabi muhim vazifalarni
amalga oshirishni talab qiladi.

Shu bilan birga, ragamli dunyoda giyohvand moddalarning tarqalish usullari tez
o‘zgarib borayotganini inobatga olgan holda, qonunchilik doimiy takomillashuvni,

profilaktika esa innovatsion yondashuvlarni talab etadi. Ayniqsa, yoshlar o‘rtasida barvaqt
profilaktika, ta’lim muassasalarida axborot xavfsizligi, internet makonida nazoratni
kuchaytirish kabi choralar narkojinoyatchilikka qarshi kurashishning muhim yo‘nalishlari
bo‘lib qolmoqda.

Xalqaro tajriba shuni ko‘rsatadiki, ayrim davlatlarda giyohvandlik jinoyatlari jamiyat va
davlat xavfsizligiga tahdid sifatida baholanib, umrbod yoki o‘lim jazosigacha belgilangan.
Biroq inson huquglarining umume’tirof etilgan xalqaro standartlari bunday yondashuvni
ma’qullamaydi. Demak, O‘zbekiston qonunchiligini takomillashtirishda jazoning muddati
va og'irligini belgilashda insonparvarlik, mutanosiblik va adolat mezonlari ustuvor bo‘lishi
zarur.

